
Aqeeda Tahwiyah
Hujjatul Islam allama abu ja’far tahawi rahimahullah ne farmaya:
Is kitab me millate islamiya ke fugaha; abu haneefa no'man bin sabit kufi, abu yusuf
ya 'qoob bin ibrahim ansari, abu abdullah muhammad bin hasan shaibani rahimahumullah
ajma’een ke mazhab ke mutabig, ahle sunnat wal jama’at ke bayan karda aqaed ka zikr hai
aur usoole deen par mushtamil unke aqaed hain aur jn ke zarye wo rabbul aalameen ke deen

ko apnate hain.

Allaah par eemaan:

Allaah ki taufeeq par yageen o e tiqaad rakhte huwe, us ki tauheed ke taein hamare ye
aqaed hain ke:

Yageenan Allaah ek hi hai, uska koi shareek wa saajhi nahi, uske jaisi koi shae nahi, ko1
cheez usko aajiz nahi karsakti, uske siwa koi hageeqi ma bood nahi. Wo aisi qadeem zaat
hai jiski koi ibtida nahi. Hamesha rahne waali hai, jiski ko1 inteha nahi, jis ko kabhi bhi fana
wa halakat nahi hosakti, saari kaenaat me wahi hota hai jo wo chahta hai, wahm o gumaan
ki us ki hageeqat tak rasaae nahi, aur na hi insani fahm is ka idraak karsakte hain, wo
makhlooq se kisi tarah ki kol mushabahat nahi rakhta, wo aisi hayat ki hamil zaat hai jisko
kabhi bhi maut na aae gi, aisi azkhud qaem rahne aur har shae ko qaem rakhne waali zaat
hai jisko kabhi bhi neend laahiq nahi hosakti, wo apni kisi zaati zarurat ki takmeel ke liye
paida karne waala khaliq nahi, bila kisi mashaqqat ke kaenaat ki har makhlooq ki rozi
rasaani karne waala hai, bila kisi khauf o dar ke maut deta hai, bila kisi mashaqqat ke saari
makhlooq ko dubaara uthaaega.

Makhlooq ko paida karne ke pahle hi se wo apni siffat me azli hai, makhlooq ke hone se
uski zaat me kuch bhi aisa izafa nahi huwa jo inke wajood me aane se qabl uski sifat me

nahi tha, aur jis tarah wo apni sifat me azli hai, isi tarah in sifat me abadi rahega, makhlooq

ki takhleeq ke baad wo “khaliq” ke naam se muttasif na huwa aur na hi makhlooq ko

wajood bakhashne ke baad is ko baari ka naam hasil huwa, wo sifate rububiyat se us waqt
se muttasif hai jab ke tarbiyat paane ke liye kisi ka wajood na tha aur wo khaligiyat ki sifat

se us waqt se muttasif hai jab ke kisi makhlooq ka wajood na tha.

Jaisa ke wo zindagi ata karne ke baad murdo ko dubaara zindagi bakhashne ki sifat “muhyil

mauta’ se muttasif hai, makhlooq ko zinda karne ke pahle hi se wo is sifat se muttasif hai,
isi tarah makhlooq ko paida karne ke pahle hi se wo ism “khaliq” ka istehqaaq rakhta hai.
Ye is liye ke wo har cheez par mukammal qudrat rakhne waala hai, aur har cheez uski
mohtaaj hai aur har maamla uske liye aasaan hai, wo kisi ka mohtaj nahi, (us jaisi koi cheez
nahi aur wo sunne waali aur dekhne waali zaat hai. Shura: 11)

Usne makhlooq ko apne ilm ke mutabiq paida farmaaya aur un sab ki taqdirein likh dein aur
un sab ki maut ke waqt muqarrar farmadiye.

Makhlooq ki takhleeq se pahle us par koi cheez makhfi nahi thi, unki takhleeq se qabl hi wo
makhlooq ke tamaam a’'maal ko jaanta hai, usne unhe apni ta’at ka hukum diya aur apni
naafarmaani se rok diya.

Har cheez usi ki tagdeer aur mshiyat ke tahet jaari wa saari hai, usi ki mashiyat naafiz hoti
hai, bando ki wahi mashiyat naafiz hogi jo wo unke haq me chahega, aur jo wo un ke haq
me chahega, wahi hoga aur jo wo na chaahe kabhi nahi hosakta.

Apne fazal se wo jis ko chaahe hidayat se nawaazde aur usko hifazat aur aafiyat me rakhe
aur apni sifate adl ke zarye jisko chahe gumraah karde aur usko zillat o ruswaaee aur
masaeb ka shikar karde, aur saare insaan uske fazl aur adl ke darmiyaan usi ki mashiyat ulat
pher hote rahte hain.

Wo har qism ki kamzoriyo wa naqaes aur hamsaro se baala tar hai, us ke faisle ko koi taal
nahi sakta aur na hi uske hukum par koi girift karsakta aur na uske kisi amr par kisi ko koi
ghalba haasil hai. Ham us saari baato par eemaan rakhte hain aur is baat ka yageen hai ke

har cheez usi ki jaanib se hoti hai.




) ) 2 A
Nabi e aakhiruz zama Muhammad (2 ki nubuwwat par eemaan

Yageenan Muhammad fzﬁ‘ﬁ” uske khalis bande, uske muntakhab shuda nabi aur mahboob
rasool hain, bilashuba aap ambiya ke silsile ki aakhri kadi hain tamamm muttaqiyo ke
imaam tamaam rasulo ke sardar aur saare aalamo ke parwardigaar ke mahboob hain, aap ke
baad kiya jaane waala har nabuwwat ka da’wa, sakht tareen gumrahi aur nafs parasti hai.
Aap ko tamaam jinnat aur saari makhlugaat ki janib haq aur hidayat , noor aur roshni ke
saath rasool bana kar bheja gaya.

Quran kareem par eemaan
Yageenan quran kareem Allaah ka kalaam hai usi ki kahi huwi baat hai jiski kaifiyat ka
ta’ayyun nahi kiya jaasakta, usi ne is kalam ko apne rasool par bazarye wahi naazil
farmaaya aur tamaam momineen iske barhaq hone ki tasdeeq karte hain awr wo is baat ka
yageen rakhte hain ke ye hageeqi maana me Allaah hi ka kalaam hai, ye makhlooq nahi, jis
tarah makhlooq ka kalam hota oy. Lehaza jis ne is kalam ko suna aur ye dawa kiya ke ye
insani kalam hai to unse kufr kiya, aur Allaah ne aise shakhs ki mazammat ki aur usko
ma’yoob shakhs qaraar diya aur usko jahannam ki wa'ideein sunaaee, jasisa ke Allaah ne
ye kahne wale: ke ye insani kalam ke siwa kuch nahi hai, ke jawab me farmaya: mai
anqareeb i1se dozakh me daalunga. To ham ne jaan liya ke ye insano ke khaliq hi ka qaul
hai, aur insani kalam se 1s ki ko1 mushabahat nahi.

Tashbeeh ka ageedah rakhne waale ka kufr

Jis kisine Allaah ko insani siffat me se kisi sifat se muttasif’kiya to usne kufr kiya, lehaaza
jo koi is amr ka mukammal fahem haasil hojaae to wo aisi batein kahne se bach jaaega aur
kuffaar ke aise aqwaal se ruk jaaega aur wo jaan le ga ke un ki sifaat insaani siffaat jaisi
bilkul bhi nahi.

Allaah ki ruyat barhaq hai
Ahle jannat ke liye Allaah ka didaar barhaq hai taaham is didaar me Allaah ka ihada aur

uski mukammal kaifiyat ka zuhoor nahi hai, jaisa ke hamare rab ki kitab kahti hai: us roz




bohat se chahre tar o taaza aur baaraunaq honge. Apne rab ki taraf dekhte honge. (qiyamah:
22-23)

Is royat ki wahi tafseer o tashreeh hogi jo Allaah ko matloob o magsood ho aur usi ko is ka

hageeqi ilm hai, aur jo kuch is zimn me rasoolullaah (3 se sabit hai to wo aap ke

farameen ke mutabiq barhaq hai aur uske ma’ani wahi hain jo aap ne muraad liye hain, is me
na ham apni aaraa ko daakhil karte huwe taweel karte hain aur na apne man maani nazriyaat
ko shamil karte huwe wahm o gumaan ke darwaaze kholte hain kyunke usi shakhs ka deen
mahfooz o mamoon rahega jisne Allaah aur uske rasool ke farameen ke rubaru mukammal
taur par sare tasleem kham kardiya ho aur us par mushtabah hone waale ilm ko jaanne ke
liye us ke aalim se rujoo kare.

Islam par sabit gadmi ka husool sirfisi surat me hoga jab kaamil khudsupurdgi ka izhaar
ho, lehaza jo ko1 aise ilm ka gasd o iraada kare jis ke ilm se is ko rok diya gaya aur is mauqe
par 1s ka fahm khudsupurdgi par gaane wa mutmain na ho to aise shakhs ka maqsood kabhi
bhi is ko khalis tauheed saaf o shaffaaf ma rifat aur haqiqi eemaan ki lazzato se aashna hone
na dega, balke wo kufr aur eemaan, tasdeeq aur takzeeb, iqraar aur inkaar ke darmiyaan is
andaaz mey pas o pesh ka shikaar hoga kw waswaso me mubtila, hairaani wa shashdari ke
aalam me, kajrawi aur shukook o shubhaat ka bimaar aur aakhirkaar na hi tasdeeq karne
waala momin baaqi rahega aur na takzeeb karne waala munkir.

Ahle jannat ko muyassar aane waali royat par un logo ka eemaan durust na hoga jo is ko
wahm o gumaan ki roshni me samjhein ya iski apne aqli fahm ke waseele se taweel karein,
kyunke royat ki durust taweel aur rububiyat ki jaanib mansoob ki jaane waali har qism ki
durust taweel ye hai ke mabni bar wahm aur fahm tawilaat ko tark kardiya jaae aur kitab o
sunnat me matloob khudsupurdgi ky paaband ho jaein, isi ke mutabiq saare musalmano ke
deen ki sahet ka daaromadaar hai. Ko koi nafi wa inkaaar aur tashbeeh se na bacha to

gumrahi uska naseeb hogi aur usko Allaah ki tanzeeh nahi milegi kyunke hamara rab




wahdaniyat ki sifat aur yaktaiyat ke ausaaf se muttasif hai, makhlooq me se koi bhi us
maana me is ka shareek o saajhi nahi.
Wo har qism ki had bandiyo, har tarah ki intiha, arkaan o ajsaam, a’zaa wa jawareh aur
adwaat o aalaat se baala tar hai, 6 jihatein (OOpar, niche, daein, baein, saamne aur piche) 18
ka ihata nahi karsaktein jaise in jihato ki digar makhlugaat mohtaaj hoti hain.
Israa aur Me raaj par eemaan laana

Me raaj barhq hai, yaginan nabi ﬁﬁ‘f ko raato raat me raaj karaee gaee aur haalate bedaari
me aap ki zaat e giraami ko aasmaan e dunya par le jaaya gaya, phir Allaah ne apni marzi
ke mutabiq aap ko a’la tareen maqamaat par pahunchaya aur aap ko apni chahat ke mutabiq
e zazaat wa ikramaat se nawaza, aur waha aap par jo wahi chahi naazil farmaee, dil ne in
chizo ko nahi jhutlaaya jise Muhammad f’:ﬁ’;" ne dekha, aap f’:ﬁ’;" par dunya aur aakhirat
dono jahano me durood o salaam ki barishein barasti rahein.

Hauz e kausar, shafa’at aur misaaq par eemaan
Wo hauz jo Allaah ne apne nabi ﬁ’:ﬁ‘f ko bataur e zaaz o ikraam, aap ki ummat ko roz e

qayamat sairaab karne ke liye nawaza hai barhaq hai.

Aur wo shafa’at bhi barhaq hai jo Allaah ne aap ﬁ’:ﬁg‘” ki ummat ky liy tayyar kar rakha hai

jaisa ke ahadees ki riwayaat me saabit hai.
Wo ahed o misaaq barhaq hai jo Allaah ne aadam alaihissalaam aur unki zurriyat o nasal se
liya tha.

Allaah ke ilm par eemaan rakhna
Allaah ko roz e azl hi se jannat me daakhil hone waale aur jahannam me dakhil hone waale
tamaam afraad ki te'daad ka back waqt ilm hai, is te’daad me na hi zyadati hogi aur na kami,
isi tarah tamaam bando ke wo af’aal bhi iske ilm me hain jo wo karne waale hain, aur har ek
ke liye wo kaam aasaan kardiye jaaenge jis ke liye uski takhleeq huwi hai.

A’maal ki gabuliyat ka daaromadaar khatime ke mutabiq hoga




A’maal ki qabuliyat ka daaromadaar khatime par hai aur wahi shakhs nek bakht hoga jo
Allaah ki tagdeer me nek bakht likh diya gaya aur badbakht wahi hoga jo Allaah ki qaza o
qadar me badbakht hoga.

Qaza wa qadar par eemaan rakhna
Taqdeer ki asal haqiqat ye hai ke wo is ki makhlooq ke taein Allaah ka poshida raaz hai, jis
se no koi muqarrab farishta waagqif hai aur na hi koi mab oos karda nabi wa rasool. Taqdeer
ke zimn me ghaur o fikr karna, zillat o ruswaee ka zarya, mahroomi ka zeena aur sarkashi o
baghawat ka martaba hai, lehaza tagdeer me ghaur o khauz karne aur shukook o shubhaat
ke waswaso me mubtela hone se poori tarah bache rahein, kunke Allaah ne tagdeer ke ilm
ko uski makhluqaat se parda e raaz me rakh diya hai aur unhe uski haqigat shanasi ka qasd
karne se mana kardiya, jaisa ke Allaah ka apni kitab e mubeen me farmaan hai:
Wo apne kaamo ke liye kisi ke aage jawabdah nahi aur sab uske aage jawabdah hain.
(ambiya: 23)
Chunanche jis kisi ne ye sawal kiya ke: Allaah ne aisa kyu kiya? To aise shakhs ne aalah ki
kitab ke farman ka inkar kardiya aur jo ko1 kitabullah ke farman ka inkar karde, wo kaafiro
me se hoga.
To ye chand aqaed hain jis ki Allaah ke un tamaam barguzida bando ko zarurat hai jin ke
dil noor eemani se raushan wa taabnaak ho, aur ilm me gahraaee wa giraaee rakhne waalo
ka yahi martaba hai kyunke ilm ki 2 gqismein hain: wo i1lm jo makhlooq me maujood hai aur

doosra wo ilm jo makhlooq ko nahi diya gaya hai. Lehaza ilm e maujood (ata karda ilm) ka

inkaar karna kufr hai aur ilm e mafqood (ghair ata karda ilm) ki rasaee ka da'wa karna bhi

kufr hai, aur eemaan ki salamati isi waqt mumkin hai jab ilm maujood ko gabool kiya jaae
aur ilm mafqood ki talab wa talaash ko chod diya jaae.

Lauh aur galam par aur is me darj karda tamaam umoor par hamara eemaan hai, chunaanche
hamara yahi ageeda hai ke saari makhlooq kisi aise kaam ko anhoni karne par muttahid

hojaae jis ke taein Allaah ne likh rakha ho ke wo hokar rahega to wo sab mil kar isko an




honi nahi karsakte. Aur agar wo kisi aisse amr ko honi karne par muttahid hojaein jis ke
tacen Allaah ne anhoni likh rakha ho to saari makhlooq mil kar isko honi nahi bana sakti,
roze qayamat tak hone waale saare umoor likhe jaakar lauh e mahfooz me khushk hochuke,
aur jo cheez banda se chook kargaee, wo is ko milne waali thi hi nahi aur jo is ko mil gaee
wo se se chookne waali thi hi nahi.

Banda momin par laazim hai ke wo is baat ko jaan le ke Allaah ke ilm me uski makhlooq
se mutaliq har honi cheez azl se maujood hai aur usne in sab baato kw ek intehaee mazboot
aur naaqabil tabdeel andaaz me likh rakha ahi ke Allaah ki paida karda aasmaano aur
zameen me paai jane waali kisi makhlooq ko ye ikhtiyaar hasil nahi ke in me kuch
khurdburd karsake, is ko peche karsake, is ko zael karsake aur isme tabdeeli karsake aur na
hi ko1 1s me koi kami aur zyadati paida karsakta hai. Aur ye tamaam umoor, eemaani aqaed,
ma’rifat ke usool aur tauheed e ilahi aur uski rububiyat ke igraar wa ae tiraaf se ta’lluq
rakhte hain, jaisa ke farmaan e 1lahi hai: aur har cheez ko usne paida karke ek munasib

andaza tahradiya hai. (furqaan: 2). Aur farmaan e ilahi hai: aur Allaah ke kaam andaaze par

mugqarrar kiye huwe hain. (ahzaab: 38)

Lehaaza un logo ke haq me barbaadi mugqarrar hai jo Allaah ki tagdeer ke madde mugqabil
khade huwe aur 1s me ghaur o khauz karne ke liye apne bimaar dil me jaga banaee, bila
shuba is ne apne wahm o gumaan ke zarye khalis ghaibi umoor ke chupe raazo ko talaash
karne me apna sar khapaya aur in umoore ghaib ke taein apne aqwaal ki bina par sakht
tareen jhoota gunahgaar qaraar paaya.

Arsh aur Kursi par eemaan
Arsh aur Kursi barhaq hai aur Allaah ki zaat arsh aur uske alawa digar tamaam chizo se
byniyaaz hai, wo har cheez ko apne ihaate me li hui hai aur wo har cheez se baala tar hai, us
zaat ka ihata karne se us ki tamaam makhlooq aajiz o bekas hai.

Farishto, ambiya aur aasmaani kitabo par eemaan laana




Hamara yahi eemaan hai aur ham is baat ki taseeq aur tasleem karte hain ke Allaah ne
ibraheem alaihissalaam ko apna khaleel banaya aur moosa alaihissalam ko ham kalami ka
sharf bakhsha. Tamaam farishto, ambiyaa aur rasoolo par naazil kardo tamaam kitabo par
ham eemaan rakhte hain aur is baat ki gawahi dete hain ke wo sab waazeh haq par gaamzan

the, ahle qibla ko ham us waqt tak musalmaan aur momin garar denge jab tak wo nabi éﬁ’f"

ki laaee huwi shari at ke mo tarif aur aap (55 ke tamaam aqwaal aur akhbaar ki tasdeeq

karte rahein.

Allaah ki zaat me ghaur o khauz karne aur us ke deen aur uski quran me jhagda karne ki

Hurmat
Allaah ki hageeqi kaifiyat me ham ghaur o khauz nahi karte aur na uske deen me baaham
jhagda karte aur na quran majeed me bahes o mubahasa karte hain aur ham is baat ki
gawahi dete hain ke ye quran majeed saare jahano ke parwardigaar ka kalaam hai, jis ko
rooh e ameen le kar naazil huwe aur rasulo ke sardaar Muhammad f’:ﬁg” ko iski taleem di,
aur ye Allaah ka aisa kalaam hai ke tamaam makhluqaat ke kalaam ko is se kisi tarah ki ko1
nisbat nahi, ham iske makhlooq hone ka ageeda nahi rakhte aur na ham (is muttafaq aqeede
par) musalmaano ki jamat ke saath ikhtilaaf karne ko rawa samjhte hain. Aur ham is waqt
tak kisi ahle qibla ko kisi gunah ki waja se kaafir qaraar nahi denge jab tak ke wo is gunaah
ko halaal na samjh le.
Firqa murjah par radd karna

Hamara ye aqeeda nahi hai ke eemaan ke saath gunahgaar ko uska gunaah koi nugsaan nahi
pahunchaata, nekokaar momineen ke taein ham ye umeed rakhte hain ke Allaah unke saath
afo darguzar ka mamla farmaega aur inhe apni rahmat ke zarye jannat me daakhil farmaega,
taaham in ke taein bilkul bekhauf wa mutmain nahi rahte aur na in ke haq me jannat ki
gawahi dete hain aur gunahgaar musalman ke haq me maghfirat talab karte hain aur unke
anjaam ky baare me khaufrakhte hain taaham inhe in ke gunaho ki bina par aakhirat ke

taluq se na umeedi nahi karte. Kyunke gunaho ke irtikaab ke bawajood mutmain rahna aur




gunaho ki wajah se maayusi me mubtila hojaana ye dono kaifiyatein banda momin ko
millat e islam se baahar kardeti hain, jabke ahle gibla ke liye haq ki raao in dono ke
darmiyaan ki hai. Eemaan me daakhil karne waale umoor ke inkaar hi ki bina par banda
momin daira eemaan se kharij hoga.

Eemaan ki tareef
Eemaan; zabaan se iqraar karne aur dil se tasdeeq karne ka naam hai (aur saath hi amal bil

arkaan), aur rasoolullah se sabit shuda tamaam sahi shar’ee umoor aur aap ka bayan karda

quran e majeed ki tafseer o bayan barhaq hai, aur eemaan (apni hagiqat ke e’tibaar se) ek

hai aur uski asal me saare ahle eemaan yaksaa hain aur unke maabain baahami fazal o sharf

ka e'tibaar Allaah se unka khauf o khashiyat aur taqwa wa parhezgaari aur buri nafaani

khwahishaat ki khilaaf warzi aur a’la nekiyo ki pabandi par mabni hai.

Saare momineen, rahman ke wali hai aur Allaah ke nazdeek un me sab se zyada mu’azzaz

wo hai jo sab se zyada mutee’ o farmabardaar aur quran e majeed ka muttabe’ ho.

Eemaaan ke arkaan ye hain ke Allaah par, uske farishto, uski kitabo, uske rasoolo, aakhirat

ke din aur taqdeer ke bhale aur bure aur shiree aur talkh hone par eemaan laaya jaae.

In saare umoor par hamara eemaan hai, Allaah ke rasoolo me se ham kisi ke maabain farq o

imtiyaaz nahi karte aur in tamaam rasoolo ki laae huwi shari ato ki tasdeeq karte hain.
Gunah e kabeera ka irtikaab karne waale momineen jahannam me hamesha nahi rahenge

Ummat Muhammadiya me se kabira gunaho ka irtikaam karne waale, jahannam me

hamesha na rahenge bashart yeke tauheed ki haalat me unki maut waaqe” hu, chaahe inho ne

tauba na ki ho, nez ye ke wo is haal me Allaah se mulaqgat karein ke inhe Allaah ki marifat

rahe aur isi par eemaan rakhne waale ho.

Aur wo Allaah ki mashiyat aur hikmat ke tahet honge, chaahe to wo apne fazal o karam se

unki bakhshish aur unke saath afo darguzar ka maamla kare, jaisa ke Allaah ne apni kitab

me zikr farmaya: aur is ke siwa jise chahe bakhsh deta hai. (nisaa: 48)




Aur agar chahe to apne adl o insaafki sifat inhe jahannam ke azab me mubtila kare, phir
apni rahmat aur farmabardari ki sifarish ky zarye inhe jahannam se khulasi wa najaat ata
kare aur phir inhe apni jannat me bhej de, khyal rahe ke iska sabab mahez ye hai ke Allaah
apni marifat rakhne waalo se muhabbat rakhta hai aur wo hargiz bhi in ka hashr is ke in
munkireen o kafiro jaisa na farmaega jo hidayat ke husool me namuraad rahe aur na inhe
Allaah ki wilayat wo qurbat hasil rahi, aye Allaah aye islam aur musalmano ke wali o
kaarsaaz! Hame is halat tak islam par saabit gadmi naseeb farma ta aanke ham tujh se isi
islam ke saath mulaqat karlein. Ahel gibla ke har nek aur badd ke piche namaz padhne ko
aur un me se wafaat paajane waalo ki namaz e janaza padhne ko ham jaez samajhte hain.
Ham in me se kisi ke haq me jannati aur kisi ke khilaf jahannami hone ka dawa nahi karte,

aur us waqt tak kisi ke khilaf kuft, shirk aur nifaq ki gawahi nahi dete jab tak un se (kuft,

shirk aur nifaq ki) aisi koi baat zahir na ho aur ham unke makhfi umoor (agaed) ko Allaah

ke hawale kardete hain. Ummat muhammadiya me se inhe ko ham waajibul qatl samajhte
hain jin ka waajibul qatl hona sabit ho.

Aemma aur hukmraano ki ita'at wajib hai
Hamare aemma aur hamare umoor ke nigraan hukmraano ke khilaaf baghawat ko ham jaez
nahi samajhte chahe wo zalim hi kyu na ho, aur na in ke khilaf' bad dua karte aur na in ki
ita’at se apne haath kheenchte hain aur ham in ki farmabardari ko Allaah ki farmabardari ki
tarah us waqt farz samajhte hain jab tak wo hame naafarmani ka hukum na dein, aur ham
unke haq me neki wa durustagi awr afwo darguzar ki dua karte hain.

Ahle sunnat wal jamat ki pairwi

Ham sunnat aur ahle sunnat ki pairwi karte hain aur apni munfarid raah ikhtiyaar karne aur
tafraqa baazi se ijtinaab karte hain. Adl o insaafkarne waalo aur amanat daaro ko ham
mahboob rakhte hain aur zulm o sitam dhaane waalo aur khiyanat karne waalo se nafrat

rakhte hain.




Jo ilm ham par mushtabah ho , is ke tacen hamara yahi qaul o iqraar hai ke all hi in
mushtabah umoor ke sahi hukum ka zyada ilm rakhta hai.
Ham safar aur igamat dono hi haalato me mauzo par masah karne ko jaez samajhte hain
jaisa ke riwayaat se saabit hai.
Haj aur jihad gaem karna, roz e qayamat tak wajib hai
Nekokaar aur gunahgaar dono tarah ke musalmaan hukumraano ke saath mil kar hajj aur
jihad karne ka silsila qayamat tak jaari rahega, in dono faraez ko na hi koi cheez batil wa
kal’adam karsakti hai aur na inhe mansookh karsakti hai.
Farishto aur barzakh par eemaan
Kiraman kaatibeen (bando ke naama a’'maal likhne waale) naami 2 farishto ke hone par
hamara eemaan hai, bila shuba Allaah ne inhe hamara muhafiz muqarrar kiya hai.
Is maut ke farishte par hamara eemaan hai jinhe dono jahano ki rooho ko nikaalne par
mamoor kiya gaya aur in logo ko qabar ka azaab laahiq hone par hamara eemaan hai jo is
azaab ke mustahiq tahrenge, aur is baat par ke in se in ki gqabr me, iske parwardigaar iske
deen aur iske nabi ke taein munkir nakeer sawal karenge aur in saare umoor par eemaan
nabi se sabit ahadees aur sahaba se marwi aasaar ke mutabiq hoga, aur ye ke mayyit ke liye
qabar ya to jannat ki kyariyo me se ek kyari ya aatishe jahannam ke gadho me se ek gadha
hoga.
Roz e qayamat aur is me waage hone waale manazir par eemaan
Marne ke baad uthaae jaane aur gayamat ke din tamaam a’maal ka badla diye jaane, Allaah

. . . b . .
ke darbaar me haazri aur hisaab kitaab, a maal naame padhe jaane, sawab aur saza diye

. . . b . .
jaane, pul siraat se guzare jaane aur a maal ko tarazu me tole jaane par hamara eemaan hai.

Jannat aur jahannam par eemaan
Jannat aur jahannam dono ko paida kardiya gaya hai, jo kabhi no khatam honge aur na
barbaadi se dochaar honge, aur yaqinan Allaah ne makhlooq ko paida karne se pahle hi

inhe paida kardiya , aur in ke mustahigqeen ko bhi paida farmadiya, lehaza jinhe chaaha




apne fazal se jannatiyo me shamil kardiya aur jinhe chaaha apne adl o insaafki ru se
jahannamiyo me shamil kardiya, har shakhs wahi sab karta hai jo uska magsood bana diya
gaya aur wo inhe a'maal ki janib gaamzan rahta hai jin ke liye us ko paida kiya gay.

Bando ke af'aal, Allaah ki paida karda makhlooq hain aur bando ki janib se iktisaab (az
khud mahnat karna) hoga bando se sadir hone waaly khair o shair tagdeer me likhe jaa
chuke hain aur taufeeq ki ru se kiye jaane waale wajibi af'aal ki astita’at o qudrat ko
makhlooq se jodna jaez nahi balke makhlooq ki istita at ka ta’alluq fel o amal se hai, sehhat,
gunjaesh, qudrat, asbab o zarae ki salamati se ta’alluq rakhne waali istita at, fel sy pahle hi

muyassar hoti hai aur isi istita’at ka banda mukhatib o mukallafhai aur yahi Allaah ke

farman: “Allaah kisi jaan ko uski taaqat se zyada takleef nahi deta” ke mutabiq hai aur

bando ke af'aal, aalah ki paida karda makhlooq hain aur bando ki janib se iktisaab karne ka
ikhtiyaar hai.

Bando ko unki tagat ke mutabig hi shari'at ka paband kiya jaata hai
Allaah ne bando ko unki tagat o qudrat ke mutabiq hi shari at ka mukallaf wa paaband
banaya hai aur wo inhe shar ee ahkaam ka paband kiya gaya jinki wo taqat rakhte hai aur
yahi “laa haula wala quwwata illa billaah” ki tafseer o tashreeh hai, jis kalme ke taein
hamara yahi qaul hai ke kisi ki ko1 tadbeer kargar nahi, na kisi me harkat karne ki taaqat hai
aur na koi Allaah ki naafarmani se ko1 bach sakta hai magar ye sab Allaah ki madad hi se
mumkin hai aur Allaah ki taufeeq ke baghair is ki ita'at ki anjam dahi aur is par subat
qadmi mumkin nahi.
Kaenaat ki har cheez Allaah ki mashiyat uske ilm uski qaza aur qadar hi ke tahet jaari wa
saari hai, uski mashiyat tamaam mashiyyato par ghalib hai aur uski qaza har qism ki tadbeer
par ghalib hoti hai, wo jo chahta hai karta hai aur wo kabhi kisi par zulm nahi karta, uski
zaat har tarah ki buraee aur kharabi se paak hai aur har qism ke uyoob aur khamiyo se
munazzah wa mahfooz hai, wo jo kuch karta hai koi is baat ka majaaz nahi ke us se sawal

kare, balke makhlooq se in ke af'aal ke taein baazpurs hogi.




Zindo ki duaon aur unke sadqaat o khairaat se murdo ko faeda pahunchta hai, aur Allaah hi
duaon ko gabool farmaata hai aur unki haajaat o zaruriyaat ki takmeel karta hai.

Allaah ta’ala hi ghani hai aur ham sab uske mohtaaj o fageer hain
Wahi har cheez ka maalik hai aur koi cheez uski malik nahi hosakti, aalah ki zaat se lamha
bhar bhi beniyazi mumkin nahi aur jo koi lamha bhar ke liye Allaah se beniyazi ikhtiyar
kare to wo kufr ka murtakib hoga aur uska shumaar gunahgaaro me hoga, aur Allaah ki zaat
ghazabnaak bhi hoti hai aur raazi bhi taaham ya naraazi aur rizamandi kisi makhlooq ki
tarah nahi.

Nabi ke sahaba se muhabbat rakhna

Nabi f;ﬁ‘?‘ ke sahaba se ham muhabbat rakhte hain aur unme se kisi ki muhabbat me kami
beshi nahi karte aur na in me se kisi ke khilaaf bara—at wa bezari ka izhaar karte hain aur in
sab ko makrooh wa mabghooz samajhte hain jo in sahaba ke saath boghz o adawat rakhte
hain aur jo bhale tareeqe se inka zikr nahi karte, taaham hamara yahi kirdaar hai ke har haal
me in ka zikre khair hi karte rahein, kyunke in ke saath muhabbat rakhne hi deen, eemaan
aur ehsaan ka laazmi tagaza hai aur unke saath boghz o adawat rakhna kufr, nifaq aur
Allaah ki hudood ko phalangna hai.
Rasoolullah fﬁ%‘ ki wafaat ke baad khilafat ko ham sab se pahle AbuBakr raziyAllaah u
anhu ke haq me sabit karte hain kyunke tamaam ummat me inhi ko sab se zyada fazilat
hasil hai aur wahi sab me mugaddam hone ka darja rakhte hain, inke baad Umar bin Khattab
raziyAllaah u anhu phir Usman bin Affaan raziyAllaah u anhu phir Ali bin AbiTalib
raziyAllaah u anhu ka martaba hai, aur yahi khulafa rashideen aur hidayat yaafta imam hain

aur nabi é:?d“ ne jin 10 sahaba ke naam zikr farmaae aur unhe jannat ki khushkhabri sunaee,

nabi #’:ﬁ‘f ki gawahi ke mutabiq ham bhi us sab ke jannati hone ki gawahi dete hain aur aap

ki baat barhaq hai, aur wo 10 jannati sahaba hain: Abu Bakr, Umar bin Khattab, Usman bin

Affaan, Ali bin AbiTalib, Talha bin Ubaidullah, Zubair bin Awwam, Sa’d bin Abiwaqgas,




Sa’eed bin Zaid, AbdurRahman bin Auf aur Abu Ubaidah bin Jarrah raziyAllaah u anhum
ajma’een aur AbuUbaidah bin Jarrah is ummat ke ameen hain.
Jis kisi ne nabi ke sahaba, nabi ki paakbaaz biwiyo ko har qism ki gandagiyo se aaur aap ki
mugqaddas aulad ko har tarah ki paleedgiyo se munazzah wa paak karte huwe umdah batein
kahi to usko nifaq ki bimari se paak qarar diya jaaega.
Salafulamaa aur unke baad aane waale bhalae ke alambardaar aur pairokaaar tabi een,
fugha aur ashaabur raae ka hamesha hi bahtareen tazkira kiya jaae aur jo shakhs bhi in ka
buraee ke saath tazkira kare to wo raah e haq se munharifraah par gaamzan hai.
Qayamat ki nishaniyo par eemaan
Dajjal ka nikalna, Eesa alaihissalam ka aasmaan se utarna jaisi qayamat ki saari alamaat par
ham eemaan rakhte hain aur ye ke suraj maghrib se tulu hoga aur daabbatul arz apne
maqgam se niklega.
Kaahino aur giyafa shanaso ki tasdeeq karna naa jaez hai
Ham kisi kaahin aur qiyafa shanas ki tasdeeq nahi karte aur na aise shakhs ki jw kisi aise
amr ka dawa kare jis se kitab, sunnate rasool aur ijjmaa e ummat ki mukhalafat hoti ho. Ham
musalmano ki jama’at ko barhaq aur durust samajhte hain aur firqa bandi ko gumrahi aur
baaes azab tasawwur karte hain.
Allaah ke nazdeek islam hi deen hai
Zameen aur aasmaan me Allaah ka deen ek hi hai aur wo mahez “deen e islam” hai, Allaah
ka farman hai: beshak Allaah ke nazdeek deen islam hi hai. (aale imran: 19)

“aur tumhare liye islam ke deen hone par razamand hogaya” (Maeda: 3)

Aur ye deen e islam ghulu wa zyadati aur kami wa kotahi se paak aur tashbeeh aur ta’teel ke

uyoob se mubarra aur mahfooz hai, aur jabr (insan ke majboor e mahez hone ka ageeda) aur
qadr (as bat ka aqeeda rakhna ke insan ke af'aal aur a'maal me Allaah ki mashiyat ka koi

dakhal nahi) ke darmiyan ki durust raah aur aman (buraayyo ke karne ke bawajood bilkul




mutma-in hojana) aur yaas (buraiyo ke irtikaab ki bina par bilkul hi maayoosi ka shikaar
hona) ky darmiyaan etidaal ki raao par qaem karta hai.

Ikhtitaam
Yahi hamara deen aur hamara zaahiri aur baatini ageeda hai, aur ham in tamaam logo ke
aqaed se apni barat wa bezaari ka e’laan karte hain jo hamare zikr karda aur wazahat karda
aqaed ke mukhalif hain, aur Allaah ki zaat e agdas ki baargaah mey dua go hain ke wo

hamey eemaan par sabit gadmi ata farma, isi par hamara khatima ho aur tamaam mukhtalif

nafsani burayyo, mutafarriq khayalaat o aaraa aur mushabbiha, mo tzila, jahmiya, jabriya,

qadriya waghaira sunnat aur jamat ki mukhalafat karne waalo aur gumrahi ke rafeeq wa
saathi banne waalo ghatya firqo se hame apni panaah ata farmae aur ham in sab se bari wa
bezaar hain aur wo hamare nazdeek gumraah aur haqeer o zaleel hain. Allaah hamey apni

panaah me rakhe.

